
«««  Алишер Навоий таваллудига 580 йил тўлди  »»»

Мустақиллик йилларида 
фуқароларимизнинг онгу 
шуурида жиддий ўзгариш­
лар рўй берди. Ўзбекистон 
халқи буюк салоҳияти ва 
мустаҳкам иродасини на­
моён этди. Жиддий синов­
ларни, оғир ва машаққатли 
кунларни енгиб ўтиб, катта 
ривожланиш босқичида 
шаҳдам қадам ташламоқда. 

Республикамиз илгариги 
бир томонлама шакллан­
ган иқтисодиётдан бозор 
муносабатларига ўтиб, 
катта тараққиётни бошидан 
кечирмоқда. Фуқароларнинг 
турмуш даражаси, ижтимо­
ий­сиёсий фаоллиги тобора 
ошмоқда, илмий­маърифий 
тафаккури юксалмоқда. 
Ўзбекистон жаҳон ҳамжа­
миятининг тенг ҳуқуқли 
аъзоси сифатида қўшни 
давлатлар ва дунёнинг 
барча мамлакатлари би­
лан дўстлик ришталарини 
мустаҳкамламоқда, иқтисо­
дий ва маданий­маърифий 
ҳамкорлик муносабатларини 
ўзаро манфаатли шартларда 
олиб бораётган эркин, очиқ 
ва демократик давлатга 
айланди.

Президентимиз Ш.Мирзи­
ёев томонидан олға сурил­
ган 2017­2021 йилларда 
Ўзбекистон Республикасини 
ривожлантиришнинг бешта 
устувор йўналиши бўйича 
Ҳаракатлар стратегиясини 

ҳаётга жорий этиш асосида 
мамлакатимизнинг сиёсий, 
ҳуқуқий, ижтимоий­иқтисо­
дий, маънавий­маърифий 
ҳаётини тубдан янгилаш, 
муқаддас ислом динининг 
инсонпарварлик ғоясини 
фуқаролар ҳаётига сингди­
риш борасида салмоқли 
ютуқлар қўлга киритил­
моқда.

Жамиятимизда том 
маънодаги тинчлик­осойиш­
талик ва барқарорлик, 
фуқаролар ва миллатлараро 
ҳамжиҳатлик муҳити ҳукм 
сурмоқда. Хусусий тадбир­
корлик жадал ривожлан­
моқда. Аҳолининг ижтимоий 
ҳимояга муҳтож қатламла­
рини ҳар томонлама қўл­
лаб­қувватлаш, камбағал­
ликни қисқартириш, янги иш 
ўринларини яратиш ҳамда 
фуқароларга қўшимча даро­
мад олиш бўйича имконият­
лар вужудга келтирилмоқда.

Ўзбекистон мустақилли­
гининг ўттиз йили давомида 
қўлга киритган мана шундай 
оламшумул ютуқларнинг 
барчаси мамлакатимизда ўз 
вақтида давлат бошқару­
вининг энг мақбул бўлган 
шакли – якка идорачилик­
ка асосланган Президент 
бошқаруви жорий этилган­
лигининг самарали натижа­
сидир. 

­ Саммитга тайёргарлик доираси­
да Самарқанд шаҳрида бир қатор янги 
объектлар қуриш, кенг кўламли ободон­
лаштириш ишлари олиб бориш режа­
лаштирилган, ­ дейди вилоят қурилиш 
бош бошқармаси мутахассиси Парвиз 
Содиқов. – Қадимий шаҳардаги маданий 
мерос объектлари, тарихий ёдгорликлар 
кўп бўлганлиги сабабли бунёдкорлик 
ишлари ЮНЕСКО мутахассислари билан 
маслаҳатлашилган ҳолда амалга оши­
рилмоқда. Шунингдек, шаҳарнинг бош 
режасига ҳам алоҳида эътибор қаратил­
япти. 

Жумладан, Самарқанд шаҳри ва 
туманини бир­бири билан боғлайдиган 
Уста Умар Жўрақулов кўчаси реконс­
трукция қилинмоқда. Яқинларгача 
кўчанинг тор ва ўйдим­чуқурлиги на­

фақат машиналар, балки пиёдаларнинг 
юришига ҳам ноқулайлик туғдирарди. 
«Ark­Dizayn» архитектура лойиҳалаш 
маркази томонидан ишлаб чиқилган за­
монавий шаҳарсозлик талабларига жа­
воб берадиган лойиҳага кўра, кўчанинг 
Самарқанд тумани ҳудудидаги қисми 
кенглиги 42 метрга етказилди. Асосий 
автомобиль йўлидан ташқари, қўшимча 
йўл, пиёдалар ва велойўлаклар барпо 
этилди. Кўчанинг Шоҳи Зинда мажмуаси 
ва Садриддин Айний кўчалари кесишма­
сигача бўлган қисмининг эни 24 метрга 
етди. Бутун кўча бўйлаб тунги ёри­
тиш чироқлари ўрнатилиб, манзарали 
дарахтлар экилмоқда, яшил майдонлар 
яратилмоқда. 

Хабарингиз бор, бугун респуб­
ликамиз бўйлаб бирламчи тиббиёт 
муассасалари ходимлари томонидан 
аҳоли атнропометрик текширув­
ларидан ўтказилмоқда. Аҳолининг 
ижтимоий муаммоларини ўрганиш 
нечоғлик муҳим бўлса, бу ҳам шун­
дай аҳамиятга молик жараён.  Юқо­
рида номлари келтирилган ташкилот 
вакилларининг жараённи назорат 
қилишлари сабаби ҳам шунда. 

­   Инсоннинг тана вазни, бўйи 
ўлчови, қандай таомланиши каби 
маълумотлар оддий кўринса­да, 
умумлашганда жуда кўп таҳлиллар­
ни келтириб чиқаришга, соғлом­
лаштириш йўналишини белгилашга 
хизмат қилувчи ахборот, ­ дейди 
вилоят соғлиқни сақлаш бошқар­
маси бошлиғи ўринбосари Суҳроб 
Зайниев. – Шунинг учун барча тиб­
биёт ходимларига мазкур хатловни амалга 
оширишда масъулият билан ишлашга 
кўрсатма берилди. Такомиллаштирилган 
тиббий профилактика ва патронаж хиз­
матининг устувор равишда тўлиқ жорий 
қилиниши бўйича Каттақўрғон шаҳар ва 
Иштихон тумани танлаб олинди. Теширу­
вни олиб бориш учун тиббий бригадалар 
ташкил этилиб, улар керакли тиббий 
жиҳозлар билан таъминланди. Иккала 
тиббиёт бирлашмасида мавжуд 384 дона 
патронаж сумкаларига хатлов ва антро­
пометрияни ўтказиш учун керакли бўлган 
воситалар (тарози, сантиметрли лента, 
танометр, фанендоскоп, акушерлик стато­
скопи, термометр, ҳомиладорлик муддати­
ни ҳисоблаш учун калькулятор ва бошқа) 
70­80 фоизга таъминланган эди. Қўшимча 
зарур жиҳозлар вилоят маҳаллий бюдже­
тидан ажратилган маблағ эвазига ҳамда 
вилоят соғлиқни сақлаш бошқармаси 
томонидан олиб берилди. 

Ушбу ҳудудларда хатлов ишлари туга­
тилиб, эндиликда бошқа туманларда бо­
шланди. Ҳар бир туман тиббий ходимлари 
учун соғлиқни сақлаш бошқармаси, вило­
ят тиббиёт муассасалари вакиллари то­
монидан ўқув­семинарлар ўтказилмоқда. 
Шунинг дек, юқорида таъкидлаганим­

дек, хонадонларга кириб, кўрик амалга 
оширилган оила аъзолари билан суҳбат, 
кўрсаткичларини қайта текшириш орқали 
уларнинг фаолияти нечоғлик экани билан 
танишиб ҳам боряпмиз. Ўрганишларимиз 
давомида текширув ни хўжакўрсинга олиб 
борган бир нечта ҳамшираларга чора 
кўрилди. 

­ Жомбой туманида 9 та оилавий 
шифокор пункти ҳамда 3 та оилавий ва 
битта марказий поликлиника фаолият 
юритади, ­ дейди туман марказий поли­
клиникаси мудири Саъдулла Бердиқулов. 
– Аҳолини тўлиқ текширувдан ўтказиш 
ишлари бошлаб юборилди. Ҳозирга қадар 
20 фоиз аҳоли кўрикдан ўтди. Аҳоли 
орасида кейинги йилларда юрак­қон 
томир, қандли диабет касалликлари сони 
ошиб кетди. Қолаверса, ортиқча вазнга 
эга инсонларнинг сони ҳам кундан­кунга 
ортиб бораётганини афсус билан қайд 
этиш лозим. 

Ушбу текширувлар натижаси  мамла­
кат миқёсида умумлашгач, таҳлил амалга 
оширилади. Хасталикларнинг олдини 
олишга эътибор қаратилади. Бир пайтлар 
эндокрин касалликлари жуда кўп учрар­
ди, ҳозир уларнинг сони пасайганини 
кузатиш мумкин. 

Гулруҳ МЎМИНОВА.

Вилоят қурилиш бош бошқармасида 
Самарқанд шаҳар транспорт тизими-
ни рақамлаштириш бош режасининг 
муҳокамаси бўлиб ўтди.
 
Унда Россиянинг "SIMETRA" компанияси 

томонидан Самарқанд шаҳри кўчаларининг янги, 
рақамлаштирилган концепцияси лойиҳаси ҳақи­
да маълумот берилди. 

Санкт­Петербург шаҳрида фаолият олиб бо­
рувчи мазкур компания Москва, Челябинск, Ал­
мати, Кишинёв, Краснодар каби шаҳарларда ҳам 

транспорт соҳасида ишлаб тажриба орттирган. 
Айни кунларда компания мутахассислари Са­

марқанд шаҳри ва унинг атрофидаги 40 километр 
ҳудудда жамоат транспорти ҳаракатини тартибга 
келтириш режаси устида иш олиб бормоқда. 

­ Самарқанд тарихий шаҳар бўлгани учун ҳам 
тузилаётган лойиҳаларимиз бошқалардан бутунлай 
фарқ қилади, ­ дейди «SIMETRA» компаниясининг 
етакчи мутахассиси Кристиан Бёттгер. – Қадим 
шаҳар жамоат транспорти тубдан ўзгариши керак. 
Турли давлатлардан келаётган сайёҳларга замона­
вий хизмат турлари ташкил этилмоқда. Жумладан, 
йўловчи ташиш хизмати ҳам шунга мос бўлиши 

лозим, деб ўйлайман. Ишлаб чиқаётган режамиз 
асосида жамоатчилик фикрини ўрганиб чиқиб, уни 
жорий йилнинг 1 сентябригача тайёрлаймиз. 

Самарқандда ЮНЕСКО назоратидаги маданий­ 
мерос объектлари жуда кўп. Бу эса хорижлик мутахас­
сислар учун янада кўпроқ масъулият юклайди. 

­ Самарқанд шаҳрига кунига туманлардан 
114 минг одам кириб келади, ­ дейди Транспорт 
вазирлиги қошидаги транспорт муаммоларини 
ўрганиш маркази директори Мурод Обидов. ­ 
Шаҳарда ҳаракатланаётган 500 дан ортиқ жа­
моат транспорти ёрдамида 140 мингдан кўпроқ 
йўловчи ўз манзилига етиб бормоқда.  

Тўпланган маълумотлар асосида бир нечта 
замонавий лойиҳалар ишлаб чиқилиб, кенг жа­
моатчилик муҳокамасига қўйиладиган бўлди. 

Дилмурод ЎТАМУРОДОВ.

Кенг жамоатчиликнинг муҳокамаларида 
келиб тушган таклиф ва мулоҳазалар инобатга 
олинган ҳолда шакллантирилган ушбу дастур 
том маънода ижтимоий, иқтисодий, маданий ва 
бошқа йўналишларда айни пайтда долзарб ва 
устувор бўлган масалаларни ўз ичига олганлиги 
билан аҳамиятлидир.

Албатта, дастурни ишлаб чиқиб тасдиқлаш 
бир томон бўлса, унинг ижросини ўз вақтида ва 
сифатли таъминлаш иккинчи ўта муҳим маса­
ла ҳисобланади. Давлат ва жамият қурилиши 
тизимини такомиллаштириш, қонун устуворли­
гини таъминлаш ва суд­ҳуқуқ тизимини янада 
ислоҳ қилиш, иқтисодиёт ва ижтимоий соҳани 
ривож лантириш, хавфсизлик ва оқилона ташқи 
сиёсатни амалга ошириш билан боғлиқ бўл­

ган 274 бандда ўз ифодасини топган вазифа­
ларнинг ўз муддатида ва самарали ижросини 
таъминлашда тизимли мониторингни амалга 
ошириш, жамоатчилик назорати механизмлари­
дан кенг ва фаол фойдаланиш муҳим аҳамият 
касб этади. 

Президент Фармонининг 26­бандида  Адлия 
вазирлиги, “Тараққиёт стратегияси” маркази ва 
“Юксалиш” умуммиллий ҳаракатига бу борада 
муҳим вазифалар юклатилди.

Таъкидлаш лозимки, “Юксалиш” умум­
миллий ҳаракати ташкил қилинганида жа­
моатчилик назоратининг самарали тизимини 
шакллантириш асосий вазифалардан бири 
сифатида белгиланган. Шунга мувофиқ, 2019 
йилдан буён Ҳаракат ўз фаолиятида нодавлат 

нотижорат ташкилотлари, фуқаролик жамияти­
нинг бошқа институтлари, фаол ва ташаббус­
кор фуқаролар кўмаги ва иштирокида давлат 
дастурларининг жойлардаги ижросини жамо­
атчилик назорати тартибида ўрганиб, натижа­
лари юзасидан таҳлилий маълумотларни Олий 
Мажлис, Президент Администрацияси ҳамда 
Вазирлар Маҳкамасига мунтазам тақдим этиб 
келмоқда.

“Юксалиш” умуммиллий ҳаракати жорий 
йилги давлат дастурининг 16 бандида белги­
ланган нодавлат нотижорат ташкилотларининг 
роли ва аҳамиятини, ижтимоий фаоллиги ва 
фаолиятининг самарадорлигини ошириш бўйича 
ҳам Адлия вазирлиги ва “Тараққиёт стратегияси” 
маркази билан биргаликда масъул ижрочи сифа­
тида белгиланган.

Дилнур АЪЗАМОВ,
“Юксалиш” умуммиллий ҳаракати 

вилоят бўлинмаси 
бош мутахассиси.

“Юксалиш” давлат дастури 
ижросини мониторинг қилиб боради

Ўзбекистон Республикаси Президентининг 2021 йил 3 февралдаги Фармони билан 
Ҳаракатлар стратегиясини “Ёшларни қўллаб-қувватлаш ва аҳоли саломатлигини 
мустаҳкамлаш йили”да амалга оширишга оид давлат дастури тасдиқланди. 

Ўзбекистон Республикаси Давлат мустақиллигининг 
30 йиллиги олдидан

Такомил бошқарув 
самараси 
ёки Ўзбекистонда Президент 
бошқаруви ҳақида

Бу йил халқимиз асрлар мобайнида орзу қи-
либ келган Ўзбекистон Республикаси Дав-
лат мустақиллигининг ўттиз йиллигини кенг 
нишонлайди.

2-саҳифа »» 2-саҳифа »»

2022 йилда Самарқанд шаҳрида Шанхай Ҳамкорлик Ташкилотининг 
навбатдаги саммити ўтказилиши режалаштирилган. Қарийб икки 
йилдан буён бу нуфузли тадбирга қизғин тайёргарлик кўрилмоқда. 
Шу мақсадда шаҳарда 9 йўналишда бунёдкорлик, ободонлаштириш 
ва муҳандислик-коммуникация тармоқларини реконструкция ва 
модернизациялаш ишлари олиб борилмоқда. 

Ҳамшираларга нега 
чора кўрилади?

Жомбой тумани Деҳқонобод маҳалласида истиқомат қилувчи Берди-
ёровлар оиласига Соғлиқни сақлаш вазирлиги, соғлиқни сақлаш бош-
қармаси вакиллари келиб, патронаж ҳамшираси охирги марта қачон 
келгани ҳақида сўраб-суриштирганда тутилиб қолишмади.  Қачон 
келганини, қандай тиббий амалларни бажарганини айтиб беришди.

Россия компанияси Самарқанд жамоат 
транспорти тизимини қайта ташкил этади

Самарқанд халқаро саммитга 

ЌОЗИРЛАНМОŠДА

Адаб кичик ёшдаги-
ларни улуғлар дуосига са-
зовор этади ва у бу баро-
котдин умрбод баҳраманд 
бўлади.

Меҳрки равшан-
лик этар фош ани, 
кимга кунаҳ кўрмаса 
хуффош ани.

Иззат бермас, нақду дирам бор-
лиги, ким бўлди тамаъдин кишининг 
хорлиги.

Кишиким қилса олимларга 
таъзим, андоқки қилур пайғам-
барга таъзим.

Кимники айлай дер эрсанг 
маҳраминг, кўп синамай айла-
магил ҳамдаминг.

Қила олғун-
ча таъзим ва 
одоб биносин 
йиқма, ҳаё ва 
ҳурмат хилва-
тидин ташқари 
чиқма.

Бефойда сўзни кўп 
айтма, чин айта олур 
тилни ёлғонга булғама.

Битиклик келди ҳимматидин нишона, ки ҳим-
матсизни паст этди замона.

Сабр била боғлиқ 
иш очилур, ишда 
ошиққан кўп тойилур.

4-саҳифа »»

«««  Муносабат  »»»

ИЖТИМОИЙ-ИҚТИСОДИЙ ҲАЁТ

Такомил бошқарув самараси 
ёки Ўзбекистонда Президент бошқаруви ҳақида
(Давоми. Бошланиши 1-саҳифада).

2021 йил 24 мартда Ўзбекистонда Пре-
зидент бошқаруви таъсис қилинганлигига 
31 йил тўлади. Шу боис мамлакатимиз энг 
юқори давлат ва ижро этувчи ҳокимият 
органининг пайдо бўлиши тарихига назар 
ташлаш ўринли.

Маълумки, катта сиёсий ва ижтимо-
ий-иқтисодий инқирозни бошидан кечириб 
турган собиқ СССР “ҳаёти”нинг сўнгги уч 
йили (1988-1990 йиллар) ичида давлат 
бошқаруви тизимида жиддий ўзгаришлар 
рўй берди. Айниқса, ҳокимият идорала-
ри бўғинларида тез-тез “янгиланиш”лар 
содир бўлди.

СССР Олий Советининг 1988 йил 1 
декабрдаги ўн биринчи чақириқ навбатдан 
ташқари ўн иккинчи сессиясида қабул қи-
линган қонун билан СССР Конституциясига 
киритилган ўзгартириш ва қўшимчалар 
кейинчалик Ўзбекистон ССР Конституци-
ясига ҳам кўр-кўрона кўчириб олинди. 
Ўзгартиришларга асосан халқ депутатлари 
вилоят, шаҳар ва районлар советларининг 
доимий фаолият кўрсатувчи органлари 
– президиумлар ва уларнинг раислари, 
районга бўйсунувчи шаҳар, қишлоқ ва 
посёлка советларининг ишини эса ушбу 
советларнинг депутатларидан сайланган 
раислар, халқ хўжалиги тараққиётига 
раҳбарлик қилувчи ижроия комитетлари 
бошқариши белгилаб қўйилди.

Бундай ўзгаришларнинг жорий эти-
лиши бежиз эмасди. 1988 йилнинг ўрта-
ларига келиб узоқ давр мобайнида бутун 

собиқ совет жамиятини бошқариб келган 
КПСС катта таназзулга юз тутди ва унинг 
халқ ўртасидаги обрў-эътибори кун сайин 
йўқола бошлади.

У давлат ва жамиятга етакчилик қилиш 
ҳуқуқидан маънавий жиҳатдан маҳрум 
бўлаверди. Шу сабабдан ҳам жойларда 
давлат бошқаруви ва халқ депутатлари 
маҳаллий Кенгашларини амалда олиб бе-
риш чоралари кўрилди.

1990 йил 16 мартда илғор сиёсий 
кучларнинг таклифларига биноан собиқ 
СССР Конституциясининг 6 ва 7-моддала-
рига ўзгартириш киритилиб, Асосий қо-
нундан “КПСС Совет жамиятининг етакчи 
ва раҳбар кучидир”, деган догматик қоида 
олиб ташланди. Шу муносабат билан со-
биқ совет мамлакатида турли ташкилотлар 
ўртасида ваколатлар талашишнинг пинҳо-
на “жанг”и бошланиб кетди. Бир томонда 
отдан тушса ҳам эгардан тушмаган КПСС 
ва унинг маҳаллий ташкилотлари, иккинчи 
томонда ҳали маълум даражадаги мус-
тақил фаолият тажрибасига эга бўлмаган 
халқ депутатлари маҳаллий Кенгашлари-
нинг президиумлари ва уларнинг раисла-
ри, учинчи тарафда ушбу маҳаллий кен-
гашлар ижроия қўмиталари бўлиб, давлат 
бошқарувини қай бири ўз қўлида маҳкам 
ушлаб қолишни билмай турган бир ҳолат 
вужудга келди. Собиқ иттифоқдош респуб-
ликалар бошқарув тизимида эса бутунлай 
мавҳумлик давом этар эди.

Мана шундай қалтис вазиятда респуб-
лика раҳбарияти одилона ва оқилона иш 
юритди. Республика Парламентининг 1990 

йил 24 мартдаги сессиясида қабул қилинган 
қонун билан Ўзбекистон Конституциясига 
ўзгартириш киритилиб, собиқ иттифоқдош 
республикалар ичида биринчилардан бўлиб 
Президент лавозими жорий этилди ва шу 
сессияда Ислом Каримов Ўзбекистоннинг 
биринчи Президенти этиб сайланди. Сўнгра 
Президентнинг шаъни ва қадр-қимматини 
ҳимоя қилиш ҳақидаги, Президент сайлови 
тўғрисидаги қонунлар қабул қилинди. 1991 
йил 29 декабрда кўппартиявийлик тамойи-
лига асосланган илк демократик президент-
лик сайловлари бўлиб ўтди.

Ўтган ўттиз йиллик давр тажрибаси 
шуни кўрсатдики, Президент бошқаруви 
халқимиз келажак тақдирини ўйлаб, оқи-
лона қилинган саъй-ҳаракат бўлган. 

Бу эса Ўзбекистон Республикаси мус-
тақиллигининг эълон қилиниши (1991 
йил 31 август), истиқлол ғоялари билан 
йўғрилган Конституциямиз яратилиши 
(1992 йил 8 декабрь) давлат бошқару-
ви тизими такомиллаштирилиб, вилоят, 
шаҳар ва туманлар ҳокимлари лаво-
зимлари таъсис этилиши, мамлакатимиз 
ижтимой-иқтисодий, сиёсий ва маданий 
ҳаётида улуғвор ижобий ўзгаришлар рўй 
беришига олиб келди. Халқимиз бир юз 
ўттиз йиллик мустамлакачилик истибдоди-
дан озод бўлиб, ўз тарихини ўзи ярат-
моқда. Фуқароларнинг эркинликлари ва 
ҳуқуқлари тўласинча таъминланмоқда.

Ўзбекистон Республикаси Конституци-
ясига биноан «Ўзбекистон Республикаси-
нинг Президенти давлат бошлиғидир ва 
давлат ҳокимияти органларининг кели-

шилган ҳолда фаолият юритишини ҳамда 
ҳамкорлигини таъминлайди».

Конституциянинг 93-моддасида мус-
таҳкамланган қоидаларга кўра, Ўзбекис тон 
Республикасининг Президенти фуқаролар-
нинг ҳуқуқлари ва эркинликларига, Кон-
ституция ва қонунларга риоя этилишининг 
кафилидир, Ўзбекистон Респуб ликасининг 
суверенитети, хавфсизлиги ва ҳудудий ях-
литлигини муҳофаза этиш, миллий-давлат 
тузилиши масалаларига доир қарорларни 
амалга ошириш юзасидан зарур чора-тад-
бирлар кўради. Мамлакат ичкарисида 
ва халқаро муносабатларда Ўзбекистон 
Республикаси номидан иш кўради. Музо-
каралар олиб боради ҳамда Ўзбекистон 
Республикасининг шартнома ва битимла-
рини имзолайди, республика томонидан 
тузилган шартномаларга, битимларга ва 
унинг қабул қилинган мажбуриятларига 
риоя этилишини таъминлайди. Ўз ҳузурида 
аккредитациядан ўтган дипломатик ҳамда 
бошқа вакилларнинг ишонч ва чақирув 
ёрлиқларини қабул қилади. 

Ўзбекистон Республикаси Олий Маж-
лисига мамлакат ички ва ташқи сиёсатини 
амалга оширишнинг энг муҳим масалалари 
юзасидан мурожаат қилиш ҳуқуқига эга. 
Республика олий ҳокимият ва бошқарув 
органларининг баҳамжиҳат ишлашини 
таъминлайди.

Ўзбекистонда жорий этилган олий 
давлат бошлиғи бўлмиш Президентлик 
институти юртимизнинг кўп асрлик миллий 
давлат бошқаруви идорасининг замонавий 
шакли сифатида ўзининг ҳаётий исботини 
топди, жамиятимизни мустақилликнинг 
порлоқ келажаги сари етакловчи муайян 
кучга, қудратли таянчга ва ҳимоя тоғига 
айланди.

Йўлдош СУЮНОВ,
ҳуқуқшунос.

(Давоми. Бошланиши 1-саҳифада).

Самарқанд туристик марказини Умар Жўрақулов 
кўчаси билан боғлаш учун М-39 автомагистралида 
кўприк, яъни йўл ўтказгичнинг қурилиши ҳам жадал 
давом этмоқда. Шунингдек, ҳудуддаги Республика 
ихтисослаштирилган олимпия захиралари болалар 
ва ўсмирлар спорт мактаби бино ва иншоотлари қу-
рилишининг 2-босқичи, «Чўпонота» сув иншоотидан 
Улуғбек расадхонасигача бўлган сув тармоқларини 
реконструкция қилиш ишларида юзлаб ишчи-мута-
хассислар меҳнат қилмоқда. 

Мазкур кўча бўйида жойлашган объектлар 
миллий услубда қайта қурилиб таъмирланмоқда. 
Айни вақтда «Newtech Samarkand» МЧЖ ишчилари 
алоқа ва электр тармоқлари ўтказиш учун қувурлар 
ётқизаётган бўлса, «Баҳор гуллари» МЧЖ томонидан 
яшил майдонлар яратилиб, йўловчилар учун йўлак-
лар ташкил этилмоқда. 

- Ишчиларимиз томонидан ҳозиргача кўчанинг 
икки томонига минг метрдан зиёд турли ўлчамдаги 
қувурлар ётқизилди, - дейди «Newtech Samarkand» 
МЧЖ иш бошқарувчиси Камрон Норов. – Улар ёрда-
мида светофор, телефон ва бошқа алоқа тармоқла-
рини тортиш имконияти пайдо бўлди. Йил якунигача 
яна 400 метр қувур ўрнатамиз. 

Шунингдек, кўча бўйлаб ўндан зиёд автобус 
бекатлари, ошхона, савдо ва маиший хизмат кўрса-
тиш шохобчалари қурилиб, фойдаланишга топши-
рилди. Бироқ кўчанинг шаҳар қисмида 150 та, туман 
қисмида эса 255 та нотурар ва турар жой объектлари 
бўлиб, уларнинг ярмида аҳоли томонидан қури-
лиш-таъмирлаш ишлари олиб борилмоқда. 

Ибн Сино, Бўстонсарой кўчалари ҳамда Универси-
тет хиёбони бўйлаб қарийб 8 километр масофада 200 
га яқин бино ва иншоотлар таъмирланиши кўзда ту-
тилган. Шунингдек, йил якунигача Самарқанд давлат 
тиббиёт институтининг ўқув биноси, Россия давлат 
жисмоний тарбия, ёшлар, спорт ва туризм универси-
тетининг Самарқанд филиали ётоқхонаси ҳам тала-
балар ихтиёрига топширилади. Мазкур йўналишнинг 
Бўстонсарой кўчасида йўлни кенгайтириш ишлари 
Маданият вазирлиги билан келишилган ҳолда амалга 
оширилмоқда. Бузилган хонадон эгаларига ком-
пенсация берилиб, уй-жой билан таъминланмоқда. 
Шу вақтгача ушбу йўналишда 35 фоиз қурилиш ва 
таъмирлаш ишлари олиб борилди. 

Шунингдек, мазкур йўналишнинг Бўстонсарой ва 
Рудакий кўчаларининг кесишмасидаги туннель ҳамда 
Самарқанд халқаро аэропорти қурилиши ҳам жадал олиб 
борилмоқда. Мазкур объектлар 2021 йилнинг охирида 
фойдаланишга топширилиши режалаштирилган.

Афросиёб кўчаси ва М-37 автомагистралидан Са-
марқанд эшкак эшиш каналигача бўлган йўналишда 
250 та нотурар ва турар жой объектлари ҳам таъ-
мирланмоқда. Ҳозиргача Афросиёб кўчасидаги 62 та 
бино ва иншоотлар фойдаланишга қабул қилинган. 
М-37 халқаро автомобиль йўлида асфальт қоплама-
лари ётқизиш ишлари олиб борилмоқда.

Шаҳарнинг 5 километр узунликдаги Беруний ва 
Мирзо Улуғбек кўчаларида ҳам ободонлаштириш 
ишларига алоҳида эътибор қаратилмоқда. Мазкур 
йўналишдаги 64 та нотурар ва 56 та турар жой 
объектлари таъмирланиб, йўл четидаги ариқ ва 
лотоклар тартибга келтириляпти, яшил майдончалар 
яратилмоқда. Шунингдек, Самарқанд ветеринария 
медицинаси институти бош ўқув биноси ва 375 ўрин-
ли ётоқхонаси, вилоят Кардиология марказининг 
жарроҳлик бўлими, Сиёбча коллекторининг Мирзо 
Улуғбек кўчаси билан кесишган қисмини мукаммал 
таъмирлаш кўзда тутилган. 

Пайариқ туманидаги Имом Бухорий мажмуаси ва 
унинг атрофида ҳам бугун қурилиш-ободонлашти-
риш ишларига киришилган. Мажмуага бориш учун 
Самарқанд шаҳрининг Даҳбед ва Мотрид кўчаларида 
6,5 километр, Оқдарё ва Пайариқ туманлари ҳудуди-
дан эса 16,5 километр йўлни босиб ўтиш керак. Айни 
вақтда ушбу масофада жойлашган 330 дан зиёд 
нотурар ва турар жой объектлари таъмирланмоқда. 
Мотрид кўчаси бўйича «ТошбошпланЛИТИ» ДУК то-
монидан тақдим этилган лойиҳаларга кўчанинг кенг-
лиги тўғри келмаганлиги сабабли бу ерда таъмирлаш 
ишлари олиб борилмайдиган бўлди. 

Ушбу йирик анжуман олдидан «Самарқанд шаҳри-
да 2019-2022 йилларда амалга ошириладиган улкан 
бунёдкорлик ишлари тўғрисида»ги қарорга мувофиқ 
Самарқанд шаҳридаги қолган кўча ва маҳаллаларда 
ҳам навбати билан ичимлик суви, электр энергияси, 
канализация ҳамда алоқа тармоқларини янгилаш, 

реконструкция қилиш, ер ости ўтиш йўли 
ва кўприклар қуриш, таъмирлаш кўзда 
тутилган.

Дилмурод ТЎХТАЕВ,
Ҳусан ЭЛТОЕВ (фото).

Пайариқ туманининг Ўзбекистон маҳалласида яшовчи 
тадбиркор Шокир Эшонқулов 2019 йилда "SILVER GREEN 
TEA" оилавий корхонасини ташкил қилиб, Хитой кўк чойини 
қадоқлашни йўлга қўйган. 

– Фаолиятимизни 5 киши билан, кунига 300 килограмм 
чойни қадоқлашдан бошлаганмиз, – дейди корхона иш 
бошқарувчиси Ином Ҳамдамов. – Ҳозирда корхонамизда 
бир кунда 1 тоннадан, йилига ўртача 300 тоннадан зиёд 
чой қадоқланяпти. Ўтган йили 4 миллиард сўмга яқин 
маҳсулот ишлаб чиқарганмиз. Маҳсулот ҳозирча ички 
бозорда сотилмоқда. Келгусида мевалар таъмини берувчи 
чой қадоқлашни ҳам йўлга қўйиб, хорижга экспорт қилиш 
режамиз бор. 

Ширинбой МАМАДАЛИЕВ.

Тизимда сифатни ошириш, соҳани за-
монавий асосларда ривожлантириш учун 
қандай ишлар амалга оширилмоқда?

Маълумотларга кўра, вилоятимизда 
2020 йил инвестиция ва бошқа дастурлар 
асосида 3 минг 316 та объект, шу жумла-
дан, 52 та умумий ўрта таълим мактаби, 
14 та мелиорация, 21 та соғлиқни сақлаш, 
23 та ичимлик суви объектлари, 46 та 
мактабгача таълим ташкилоти, 5 та олий 
таълим муассасасида қурилиш-таъмирлаш 
ишлари амалга оширилган.

Шунингдек, 464 хонадонли кўп қа-
ватли арзон уй-жойлар, 240 хонадонли 
“Ўзшаҳар қурилиш инвест” иштирокидаги 
кўп қаватли арзон уй-жойлар рўйхатга 
олинган.

- Рўйхатга олинган объектларда қури-
лиш-таъмирлаш ишлари талабга муво-
фиқлиги назоратга олиниб, 2733 марта 
текширишлар ўтказилди, - дейди вилоят 
қурилиш назорати инспекцияси бошлиғи 
Ҳамдам Жабборов. – Ўрганишлар даво-
мида аниқланган камчиликлар юзаси-
дан 593 та ёзма кўрсатмалар берилиб, 
камчилик ларнинг бартараф этилиши 
таъминланган.

Лойиҳалаш, қурилиш-таъмирлаш 
ишлари бажарилаётганда талабларни 
бузиш, шунингдек, қурилиш ишлари 
сифатини назорат қилиш инспекциялари-
нинг кўрсатмаларини бажаришдан бўйин 
товлаш ёки ўз вақтида бажармаслик 
ҳолатлари юзасидан маъмурий жавобгар-
лик масаласини ҳал этиш бўйича 29 та 
ҳужжатлар тўплами тегишли суд органла-
рига юборилган.

Инспекция синов лабораторияси 
томонидан мактаблар, намунавий уй-жой 
қурилиши ва бошқа объектларда қури-
лиш-таъмирлаш ишлари ва маҳсулот-
лар сифатини аниқлаш юзасидан синов 
ишларини бажариш учун 164 та шартнома 
тузилиб, 1373,58 миллион сўмлик лабора-
тория хизматлари кўрсатилган.

Бундан ташқари, қурилиш-таъмирлаш 
ишларини бошлаш учун хабардор этиш 
орқали 740 та ариза кўриб чиқилиб, 
объектлар рўйхатга олинган ва назорат 
тадбирлари амалга оширилган.

БАЖАРИЛМАГАН ИШНИНГ 
МИЛЛИОНЛАРИ
2020 йил ижтимоий ва ишлаб чиқа-

риш инфратузилмасини ривожлантириш 
дастури доирасида бюджет маблағлари 
ҳисобидан вилоятда 227 та, жумладан, 
3 та йилдан йилга ўтувчи ва 8 та янги-
дан бошланадиган объектларни қуриш, 
реконс трукция қилиш, капитал таъмир-
лаш ва жиҳозлаш ишларига 1 триллион 
189,4 миллиард сўм ажратилган.

Шунингдек, Инқирозга қарши кура-
шиш жамғармасининг 193,9 миллиард сўм 
маблағи ҳисобидан 57 та объектларда 
қуриш, реконструкция қилиш, капитал 
таъмирлаш ва жиҳозлаш ишлари амалга 
оширилган.

Самарқанд вилоятини ривожлантириш 
жамғармаси маблағлари ҳисобидан 12 та 
объектларни параллел қуриш, реконс-
трукция қилиш, капитал таъмирлаш ва 
жиҳозлаш ишларига 239,8 миллиард сўм 
ажратилган.

- Ўтказилган назорат тадбирлари даво-
мида бир қатор қурилиш-таъмирлаш ишла-
рида қонунбузилиш ҳолатлари аниқлан-
ган, - дейди вилоят прокуратураси бўлим 
бошлиғи Эркин Раҳматуллаев. - Жумладан, 
Самарқанд шаҳрининг Гулобод кўчаси бўй-
лаб Хўжа Аҳрор Вали тарихий обидасидан 
Термиз кўчасигача бўлган ҳудудда 1407 
метр сув ва оқова тармоғи қурилишида 
пуд ратчи ташкилот томонидан бажарил-
маган ишларга 78,6 миллион сўм қўшиб 
ёзилиб, талон-торож қилинган. Афросиёб 
кўчасида ичимлик суви қудуқлари қурили-
шида 85 миллион сўмлик қурилиш-таъмир-
лаш ишлари бажарилмаган.

Самарқанд тумани “Она Замин” мас-
сивида насос станцияси қуриш объектида 
эса қувур нархлари 657,9 миллион сўмга 
ошириб кўрсатилган. Насос станцияси 
ишламаслиги ва жўмрак очиқ ҳолатда 
қолдирилганлиги оқибатида оқова сувла-
ри “Қорадарё” дарёсига ташланиб, таби-
атга 99,1 миллион сўм зарар етказилган.

Самарқанд шаҳри ва Паст Дарғом 
тумани ободонлаштириш бошқармалари 
ҳамда “Сувоқова” давлат унитар корхо-
наси томонидан 1,5 миллиард сўмлик 
техника ва асбоб-ускуналар маҳаллий 
корхоналардан импорт нархидан қиммат-
га харид қилинган.

Шунингдек, Паст Дарғом тумани ички 
йўлларини таъмирлаш бўйича 460,3 мил-
лион сўмлик бюджет маблағлари ўзлашти-
рилган.

“Самарқанд уй-жой таъмир” ПБТ ДУК 
мансабдор шахслари “Тошэлектроаппа-
рат” хусусий корхонасидан сотиб олинган 
2 дона носоз лифтнинг 87,6 миллион 
сўмлик эҳтиёт қисмларини талон-торож 
қилган.

Бундан ташқари, 127 та кўп қаватли 
уй-жойларни таъмирлашда 129,7 миллион 
сўм, ичимлик суви ва оқова тармоқлари 
бўйича 20,8 миллион сўм ва йўлларни 
таъмирлаш ва ободонлаштириш ишларида 
11,9 миллион сўмлик ишлар бажарилмаган.

Албатта, мазкур ҳолатлар юзасидан 
жиноят ишлари қўзғатилган. Шунингдек, 
бу борада вилоят прокуратураси томони-
дан тегишли ишлар олиб борилмоқда.

ҚУРИЛИШ ШАФФОФ 
БЎЛАДИМИ?

Бугунги кунда объектларда 
қурилиш ишларининг бориши-
ни доимий мониторинг қилиб 
бориш учун ҳар бир объектга 
видео камералар ўрнатилиб, 
марказлашган ҳолда ягона тизим 
яратиш ишлари олиб борил-
моқда. Тест режимида «Шаф-
фоф қурилиш» тизими амалга 
оширилди.

- Ушбу тизим (портал) жорий йилнинг 1 
январидан республика бўйича ишга туши-
рилди, - дейди Ҳ.Жабборов. - Энди ҳар бир 
қурилиш объекти учун ер ажратиш, ҳоким-
лик қарори, лойиҳа ҳужжатлари, қурилиш 
ишларининг бориши, қурилиш материалла-
ри сифати, иш берувчи, инженер-техник, 
ишчи мутахассислар тўғрисидаги маълумот-
лар ва тугатилган объектларнинг фойда-
ланишга топшириш босқичлари геопортал 
тизимига киритилмоқда.

Қурилиш назорати инспекциялари 
томонидан ҳар бир объектда бажарилаёт-
ган ишларни назоратга олиш, аниқланган 
камчиликларни ўз муддатида бартараф 
этиш, қўпол қонунбузилишлар ҳолатлари 
аниқланганда тизимли чоралар белгилаш 
имконияти ошди.

Самарқанд шаҳридаги саноат қурилиш 
техникуми қошида пудратчи ташкилот-
ларнинг бетончи, ғишт терувчи, сувоқчи, 
пардозчи, пайвандчи, монтажчи, сантех-
ника мутахассисларининг малакасини 
ошириш йўлга қўйилди. Пудратчи таш-
килотларнинг раҳбар, инженер-техник хо-
димлари малакасини ошириш Самарқанд 
давлат архитектура-қурилиш институтида 
амалга оширилмоқда.

Буюртмачининг техник назорати му-
тахассислари қурилиш объектида асосий 
ролга эгалиги сабабли уларга қурилиш 
сифатини таъминлаш юзасидан талаб 
кучайтирилди. Бугунги кунда техник на-
зорат ҳамда муаллифлик назоратини олиб 
борувчи ходимлар малакасини ошириш ва 
сертификатланган мутахассислар бўлиши 
талаби қўйилган.

Инспекция томонидан жисмоний шахс 
ва юридик шахсларнинг вакилларини 
қабул қилиш ва мавжуд муаммоларни ҳал 
қилиш мақсадида “Ахборот бурчаги” таш-
кил этилган. Бундан ташқари, тадбиркор-
ларга зарур бўлган маълумотларни инс-
пекциянинг www.samgasn.uz веб-сайти, 
66-235-08-57 рақамли “Ишонч телефони” 
ташкил этилган.

2020 йил инспекцияда юридик ва 
жисмоний шахсларнинг 148 та мурожаати 
қабул қилиниб, белгиланган муддатда 
кўриб чиқилган.

Ё.МАРҚАЕВ.

Самарқанд халқаро саммитга 

ЌОЗИРЛАНМОŠДА

Қинғир ишнинг 
қийиғи чиқади

Бундан 10-15 йиллар олдин бир қадар тўхтаб қолган қурилиш соҳаси 
кейинги йилларда кўлами жиҳатидан бошқа йўналишларни бурмунча 
ортда қолдирмоқда. Салмоқ ортиб бораётгани яхши, албатта. Аммо 
қинғирликларга йўл қўйилмаяптими?

««««««  ҚурилишҚурилиш  »»»»»»

ДАЪВОЛАР БЎЛСА
Самарқанд шаҳридаги «NAVO DAM 

OLISH MASKANI» оилавий корхонаси (СТИР: 
303001921) ўз ташкилий-ҳуқуқий шакли-
ни «NAVO DAM OLISH MASKANI» масъулияти 
чекланган жамиятига ўзгартиради. «NAVO DAM 
OLISH MASKANI» масъулияти чекланган жа-
мияти «NAVO DAM OLISH MASKANI» оилавий 
корхонасининг барча ҳуқуқ ва мажбуриятлари 
бўйича ҳуқуқий вориси ҳисобланади.

Шу муносабат билан унга билдириладиган 
барча даъволар газетада эълон чоп этилгач, 
бир ой давомида қабул қилинади.

Манзил: Самарқанд шаҳри Чўпонота 
маскани.

* * *
Самарқанд шаҳар давлат хизматлари мар-

казидан 2020 йил 26 июнда 864418 реестр 
рақами билан рўйхатга олинган «HAMDAM-
BOBO 1966» оилавий корхонаси (қисқар-
тирилган номи: «HAMDAM-BOBO 1966» ОК) 
корхона ягона таъсисчисининг 2021 йил 5 
февралдаги қарорига асосан ихтиёрий ра-
вишда тугатилмоқда.

Шу муносабат билан унга билдириладиган 
барча эътирозлар газетада эълон чоп этилгач, 
икки ой давомида қабул қилинади.

Корхонанинг почта манзили: Ўзбекис­
тон Республикаси Самарқанд вилояти Са-
марқанд шаҳри Суғдиёна маскани, 16­уй, 
14­хона.

Корхонанинг солиқ тўлайдиган идентифи-
кацион рақами (СТИР): 307513012.

* * *
Самарқанд шаҳрида хусусий амалиёт билан 

шуғулланувчи нотариус Юсупова Дилсура Ха-
сановна нотариал идорасида марҳум Махмудов 
Джуракулга (1994 йил 31 июлда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Юсупова 
Дилсура Хасановна нотариал идорасига муро-
жаат этишларини сўраймиз.

Манзил: Самарқанд шаҳри Жомий кў-
часи, 64­уй.

* * *
Самарқанд шаҳрида хусусий амалиёт би-

лан шуғулланувчи нотариус Нарзуллаева Лола 
Шукуруллаевна нотариал идорасида марҳум 
Мирзаев Алимамад Мирзаевичга (2016 йил 29 
июлда вафот этган) тегишли мол-мулк учун 
мерос иши очилмоқда. Шу муносабат билан 
меросхўрларнинг Нарзуллаева Лола Шукурул-
лаевна нотариал идорасига мурожаат этишла-
рини сўраймиз.

Манзил: Самарқанд шаҳри Нодирабегим 
кўчаси, 5/1­уй.

* * *
Самарқанд шаҳрида хусусий амалиёт би-

лан шуғулланувчи нотариус Раҳмонов Сарвар 
Неъматиллоевич нотариал идорасида марҳум 
Хамидов Негматуллога (2018 йил 14 июнда 
вафот этган) тегишли мол-мулк учун мерос 
иши очилмоқда. Шу муносабат билан мерос-
хўрларнинг Раҳмонов Сарвар Неъматиллоевич 

нотариал идорасига мурожаат этишларини 
сўраймиз.

Манзил: Самарқанд шаҳри Гагарин кў-
часи, 60­уй.

* * *
Самарқанд шаҳрида хусусий амалиёт би-

лан шуғулланувчи нотариус Шукурова Лобар 
Олимжон қизи нотариал идорасида марҳум 
Бозоров Шарифга (1985 йил 21 декабрда ва-
фот этган) тегишли мол-мулк учун мерос иши 
очилмоқда. Шу муносабат билан меросхўрлар-
нинг Шукурова Лобар Олимжон қизи нотариал 
идорасига мурожаат этишларини сўраймиз.

Манзил: Самарқанд шаҳри Спитамен 
кўчаси.

* * *
Самарқанд шаҳрида хусусий амалиёт билан 

шуғулланувчи нотариус Саидова Зарина Хис-
равовна нотариал идорасида марҳум Файзиев 
Усарга (2005 йил 11 декабрда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Саидова 
Зарина Хисравовна нотариал идорасига муро-
жаат этишларини сўраймиз.

Манзил: Самарқанд шаҳри Жомий кў-
часи, 64­уй.

* * *
Самарқанд туманида хусусий амалиёт билан 

шуғулланувчи нотариус Норматов Мурод нота-
риал идорасида марҳум Хамраев Урунга (2015 
йил 14 октябрда вафот этган) тегишли мол-мулк 
учун мерос иши очилмоқда. Шу муносабат би-
лан меросхўрларнинг Норматов Мурод нотариал 
идорасига мурожаат этишларини сўраймиз.

Манзил: Самарқанд тумани Андижони 
маҳалласи.

* * *
Жомбой туманида хусусий амалиёт билан 

шуғулланувчи нотариус Маматқулов Отабек 
Болбекович нотариал идорасида марҳум Султа-
нов Акмал Рахимовичга (2018 йил 11 декабрда 
вафот этган) тегишли мол-мулк учун мерос иши 
очилмоқда. Шу муносабат билан меросхўрлар-
нинг Маматқулов Отабек Болбекович нотариал 
идорасига мурожаат этишларини сўраймиз.

Манзил: Жомбой тумани Сарой кўчаси, 
15­уй.

* * *
Самарқанд шаҳрида хусусий амалиёт билан 

шуғулланувчи нотариус Норқулов Алишер Тош-
болтаевич нотариал идорасида марҳум Садиева 
Дилафруз Ахмадовнага (2020 йил 8 январда 
вафот этган) тегишли мол-мулк учун мерос иши 
очилмоқда. Шу муносабат билан меросхўрлар-
нинг Норқулов Алишер Тошболтаевич нотариал 
идорасига мурожаат этишларини сўраймиз.

Манзил: Самарқанд шаҳри Абу Райҳон 
Беруний кўчаси, 12­уй.

* * *
Самарқанд туманида хусусий амалиёт би-

лан шуғулланувчи нотариус Ахтамов Эркинжон 
Толибжонович нотариал идорасида марҳум Му-
зафаров Ахрорга (1993 йил 8 августда вафот 
этган) тегишли мол-мулк учун мерос иши очил-

моқда. Шу муносабат билан меросхўрларнинг 
Ахтамов Эркинжон Толибжонович нотариал 
идорасига мурожаат этишларини сўраймиз.

Манзил: Самарқанд тумани Андижони 
маҳалласи.

* * *
Самарқанд туманида хусусий амалиёт билан 

шуғулланувчи нотариус Норматов Мурод нотари-
ал идорасида марҳум Маттиева Мунирага (2020 
йил 26 октябрда вафот этган) тегишли мол-мулк 
учун мерос иши очилмоқда. Шу муносабат билан 
меросхўрларнинг Норматов Мурод нотариал идо-
расига мурожаат этишларини сўраймиз.

Манзил: Самарқанд тумани Андижони 
маҳалласи.

* * *
Самарқанд шаҳрида хусусий амалиёт билан 

шуғулланувчи нотариус Ҳазратқулов Маҳмуд Му-
минкулович нотариал идорасида марҳум Кусакина 
Валентина Александровнага (2013 йил 25 ноябрда 
вафот этган) тегишли мол-мулк учун мерос иши 
очилмоқда. Шу муносабат билан меросхўрларнинг 
Ҳазратқулов Маҳмуд Муминкулович нотариал идо-
расига мурожаат этишларини сўраймиз.

Манзил: Самарқанд шаҳри Амир Темур 
кўчаси, 36­уй.

* * *
Пайариқ туманида хусусий амалиёт билан 

шуғулланувчи нотариус Ортиқбоев Азиз Аза-
матович нотариал идорасида марҳум Махмудов 
Усманга (2020 йил 1 мартда вафот этган) те-
гишли мол-мулк учун мерос иши  очилган. Шу 
муносабат билан меросхўрларнинг Ортиқбоев 
Азиз Азаматович нотариал идорасига мурожаат 
этишларини сўраймиз.

Манзил: Пайариқ тумани Челак шаҳар-
часи Истиқлол кўчаси, 73­уй.

* * *
БЕКОР ҚИЛИНАДИ

Булунғур туманидаги 22-умумий ўрта таълим 
мактабидан 2011 йилда Эгамбердиева (ҳозир-
да Пардаева) Нигора Муҳаммад қизи номига 
берилган U № 4880732 рақамли умумий ўрта 
таълим тўғрисидаги шаҳодатнома йўқолганлиги 
сабабли бекор қилинади.

* * *
Иштихон туманидаги 54-ўрта мактабдан 

1995 йилда Хайдарова Гулноза Қудратовна 
номига берилган АО № 108545 рақамли ўрта 
маълумот тўғрисидаги шаҳодатнома йўқолган-
лиги сабабли бекор қилинади.

* * *
Ургут туманидаги 65-умумий ўрта таълим мак-

табидан 2001 йилда Мавланова Наргиза Аса-
дуллаевна номига берилган O‘R-А № 1079624 
рақамли ўрта маълумот тўғрисидаги шаҳодатнома 
йўқолганлиги сабабли бекор қилинади.

* * *
Самарқанд давлат университетидан 2018 

йилда Мамаражабов Бекзод Ўрозали ўғли но-
мига берилган рўйхат рақами 758, В № 977061 
рақамли диплом ва унинг иловаси йўқолганлиги 
сабабли бекор қилинади.

* * *

Самарқанд вилоят ер тузиш ва кўчмас мулк 
кадастри давлат корхонасининг Самарқанд шаҳар 
филиалидан Жалилов Жамол Халиловичга қа-
рашли Самарқанд шаҳри Тўрақул Зеҳний кўчаси, 
1-йўлак, 9-уй учун берилган кадастр ҳужжатлари 
тўплами йўқолганлиги сабабли бекор қилинади.

* * *
Самарқанд вилоят ер тузиш ва кўчмас мулк 

кадастри давлат корхонасининг Паст Дарғом 
туман филиалидан «ATLANTA AIR» хусусий кор-
хонасига қарашли Паст Дарғом тумани Кимё-
гарлар қўрғонида жойлашган ишлаб чиқариш 
биноси учун берилган кадастр ҳужжатлари тўп-
лами йўқолганлиги сабабли бекор қилинади.

* * *
Самарқанд вилоят ер тузиш ва кўчмас мулк 

кадастри давлат корхонасининг Самарқанд 
шаҳар филиалидан Исмаилов Джура Джумае-
вичга қарашли Самарқанд шаҳри Лахутий кўча-
си, 193-уй учун берилган кадастр ҳужжатлари 
тўплами йўқолганлиги сабабли бекор қилинади.

* * *
Нарпай туманидаги 50-умумий ўрта таълим 

мактабидан 2018 йилда Пардаев Улуғбек Актам 
ўғли номига берилган U № 8405918 рақамли 
умумий ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Нарпай туманидаги 33-ихтисослаштирилган 

умумий ўрта таълим мактабидан 2006 йилда 
Поянова (ҳозирда Мусаева) Сарвиноз Шера-
лиевна номига берилган O`R-SH № 0345971 
рақамли ўрта маълумот тўғрисидаги шаҳодат-
нома йўқолганлиги сабабли бекор қилинади.

* * *
Оқдарё туманидаги 7-умумий ўрта таълим 

мактабидан 2001 йилда Гадаева Тулғаной Са-
михоновна номига берилган O‘R-А № 1071110 
рақамли ўрта маълумот тўғрисидаги шаҳодат-
нома йўқолганлиги сабабли бекор қилинади.

* * *
Ургут туманидаги 7-ўрта мактабдан (ҳозирги 

89-умумий ўрта таълим мактабидан) 1990 йилда 
Темиров Ислом Илёсович номига берилган А № 
245222 рақамли ўрта маълумот тўғрисидаги шаҳо-
датнома йўқолганлиги сабабли бекор қилинади.

* * *
Ургут туманидаги 33-умумий ўрта таълим мак-

табидан 2007 йилда Даминов Абдулносир Ваҳо-
биддинович номига берилган O`R-SH № 0625310 
рақамли ўрта маълумот тўғрисидаги шаҳодатнома 
йўқолганлиги сабабли бекор қилинади.

* * *
Самарқанд таянч тиббиёт коллежидан 2019 

йилда Эломонов Аҳлиддин Мамалатиф ўғли но-
мига берилган рўйхат рақами 427, К № 5558607 
рақамли диплом ва унинг иловаси йўқолганлиги 
сабабли бекор қилинади.

* * *
Собиқ Челак туманидаги 17-ўрта мактабдан 

(ҳозирги Пайариқ туманидаги 71-умумий ўрта таъ-
лим мактабидан) 1999 йилда Маматкулова Ойша-
кар Исматовна номига берилган O‘R-А № 491725 
рақамли ўрта маълумот тўғрисидаги шаҳодатнома 
йўқолганлиги сабабли бекор қилинади.

* * *
Пайариқ туманидаги 25-умумий ўрта таъ-

лим мактабидан 2014 йилда Шоғдорова (ҳо-
зирда Абдуалимова) Мафтуна Диёровна номига 
берилган U № 6440201 рақамли умумий ўрта 
таълим тўғрисидаги шаҳодатнома йўқолганлиги 
сабабли бекор қилинади.

* * *
Самарқанд давлат чет тиллар институти 

академик лицейидан 2019 йилда Мусурмонов 
Бобуржон Пардабой ўғли номига берилган 
рўйхат рақами 135, L № 0003822 рақамли дип-
лом ва унинг иловаси йўқолганлиги сабабли 
бекор қилинади.

* * *
Самарқанд вилоят ер тузиш ва кўчмас мулк 

кадастри давлат корхонасидан 2008 йил 5 фев-
ралда Саматова Мохирага қарашли Самарқанд 
шаҳри Ипак йўли кўчаси, 4-уй олдида жойлаш-
ган «Аёллар сартарошхонаси» учун берилган 
363/113 рақамли кадастр ҳужжатлари тўплами 
йўқолганлиги сабабли бекор қилинади.

* * *
Жомбой туманидаги «OMMAG» масъулияти 

чекланган жамиятининг (СТИР: 306586990) 
думалоқ муҳри ва бурчак тамғаси йўқолганлиги 
сабабли бекор қилинади.

ТАДБИРКОРЛИК СУБЪЕКТЛАРИ 
РАҲБАР ВА ҲИСОБЧИЛАРИ ДИҚҚАТИГА!

“1­КВ shakli йиллик” микрофирма ва кичик корхонанинг 2020 йил учун 
йиллик статистик ҳисоботини (тегишли иловалари билан) 2021 йил 26 фев-
ралдан кечиктирмай, хато ва камчиликларсиз (www.samstat.uz) “eStat3.0” 
тизими орқали электрон кўринишда тақдим этишлари шартлигини эслатамиз.

Ҳурматли тадбиркорлар, ҳисоботни ўз вақтида жўнатишни унутманг. 
Сизга яратилган имкониятдан фойдаланинг, вақтингизни қадрланг.

Электрон ҳисобот қулай, тезкор ва самарали.
Мурожаат учун телефонлар: (66) 235­45­90, 235­42­95,

231­12­58, 230­45­27, 230­45­44.
ВИЛОЯТ СТАТИСТИКА БОШҚАРМАСИ МАЪМУРИЯТИ.

Каримзода тахаллуси 
билан ижод қилаётган шо-
ирнинг ҳаёт йўли бир текис 
ўтмаганига яқинлари гувоҳ. 

Падари бузруквори 
Абдукарим аканинг биринчи 
оиласидан фарзанд бўлма-
ди. Хурсанд ая билан қурган 
иккинчи турмушидан ўғил 
кўрди. Унга Нормурод деб 
исм қўйишди. 

Аммо тўрт ёшли Нор-
муроднинг бўйни қаттиқ 
шикаст ланди. Умрининг 
кейинги уч йили шифохонада 
кечди. Эртаю кеч ўғли ёнида 
бўлишни истаган ота касал-
хонага боғбон бўлиб ишга 
ўтди. Лекин она фарзанди 
чеккан азобни кўтаролмади - 
ҳаётдан эрта кўз юмди.

Нормурод касалхонада 
мутолаа билан банд бўлиб, 
китобга меҳр қўйди. 1958 
йилда Самарқанд туманидаги 
16-умумтаълим мактабига илк 
қадам қўйган чоғда у ўқиш 
ва ёзишни яхши ўзлашти-
риб олганди. Айниқса, “Ёш 
адабиётчилар” тўгараги уни 
ўзига мафтун этиб қўйганди. 
Биринчи шеър ва ҳикоялари-
ни у шу ерда ёзди. 

Шеъриятга бўлган ҳавас 
бўлажак ижодкорни 1968 
йилда Садриддин Айний но-
мидаги педагогика институти-
га етаклади. 1972 йилда ёш 

мутахассис меҳнат фаолия-
тини “Ҳақиқати Ўзбекистон” 
(ҳозирги “Овози Тожик”) 
газетасида бошлади. Лекин 
ўша вақтлар пойтахтда муқим 
яшаш учун рўйхатда туриш 
масаласи ҳал бўлмагач, Тош-
кент вилоятининг Бўстонлиқ 
туманидаги 45-умумтаълим 
мактабида ўқитувчи сифатида 
ишини давом эттирди. Ора-
дан уч йил ўтиб, Самарқанд-
га қайтишга мажбур бўлди. 
Истагидан кўра, ота талаби 
устун келди. Ўзи таҳсил ол-
ган 16-умумтаълим мактабига 
ўқитувчи бўлиб жойлашди ва 
ўриндошлик асосида педа-
гогика институтининг фал-
сафа кафедраси ўқитувчиси 
сифатида талабаларга этика 
ва эстетика фанларидан дарс 
берди.

1981 йилда Самарқанд 
туманидаги пионерлар уйи 
(ҳозирги «Баркамол авлод» 
болалар мактаби) директори 
лавозимига тайинланиб, 20 
йилга яқин самарали меҳнат 
қилди. 

Нормурод Каримов сўнгги 
12 йил давомида Самарқанд 
туманидаги “Гулобод тонги” 
газетаси таҳририятини бош-
қармоқда.

Ўз бахтини фақат меҳнат-
да деб билган Нормурод ака 
ижод билан шуғулланишни 

канда қилмади. Ўзбек ва 
тожик тилларида ижод қи-
либ, ўтган йиллар давомида 
“Меҳрнома”, “Авроқи дил”, 
“Насими фараҳбахш”, “Умр 
саховати ёғдулари”, “Меҳр 
кўзда”, “Чаманистон андиша”, 
“Оби раҳмат”, “Равзаи роз”, 
“Суханобод-3”, “Дурахши 
маъно”, “Шукронаи истиқлол”, 
“Кўнгил саодати”, “Субҳ ва 
хайр” каби ўндан зиёд ки-
тобларни ўқувчиларга ҳадя 
этди. 

Нормурод ака ўзи туғилиб 
ўсган Кўсаҳо маҳалласи-
да ҳам аҳолининг маъна-
вий-маърифий дунёқарашини 
ошириш ва ҳудудни ободон-
лаштиришда муносиб ҳисса 
қўшиб келмоқда. 

У Ўзбекистон Журналист-
лари ижодий уюшмаси ва 
Турон фанлар академияси 
фахрий аъзоси ҳисобланади.

Умр йўлдоши билан 4 
фарзандга яхши тарбия 
бериб, ўқимишли қилиб вояга 
етказган Нормурод ака бугун 
12 нафар неваранинг шодли-
ги билан яшамоқда.

Ҳамкасбимиз Нормурод 
Каримзодани қутлуғ 70 ёшни 
қаршилагани билан мубо-
ракбод этиб, юксак ижодий 
парвозлар тилаймиз.

Хуршид НУРУЛЛАЕВ,
Зоҳир ҲАСАНЗОДА.

Зуллисонайн ижодкор

Самарқанд азалдан истеъдодлар маскани 
бўлган. Зарафшон воҳасининг гўзал табиати-
дан баҳраманд, сўлим ҳавосидан ҳузурлан-
ган кўплаб ижод аҳли икки тилда ашъорлар 
битган. Буюк алломалар Абдураҳмон 
Жомий ва Мир Алишер Навоийлар 
даврида гуллаб-яшнаган зуллисонайн 
анъаналар бугун ҳам давом этмоқда. 
Замонамизнинг икки тилда қалам те-
братаётган шоирларидан бири иқти-
дорли ижодкор Нормурод Каримовдир.

- Ўрганишларимиз давомида ўқитувчи  ва 
ота-оналар ҳамда ўқувчиларнинг ўзлари билан 
суҳбатлашдик, уларнинг кунлик фаолияти 
ҳақида тўлиқ маълумотга эга бўлдик, - дейди 
вилоят халқ таълими бошқармаси бошлиғи 
Зебинисо Шодиева. – Ота-оналар бошланғич 
синфда таҳсил оладиган фарзандининг таъли-
ми, овқатланиши, кийинишига катта эътибор 
билан қарашади. Аммо юқори синфга ўтгач, 
негадир, бу эътибор бироз сусаяди. Ўқувчилар 
ўртасида тўлиқ тиббий кўрик ўтказиш жа-

раёнида уларнинг кунлик таомномаси билан 
қизиқарканмиз, кўпчилиги дарсга нонушта 
қилмай келганини тан олишди. Табиийки, ўз 
вақтида овқатланмаган боланинг қулоғига 
дарс кирмайди. Бу ҳол доимий такрорлан-
са, ўқувчининг билим олиш сифатига салбий 
таъсир кўрсатади. Шу масалада ота-оналар 
ўртасида суҳбат олиб борилди, боланинг 
таомланиш рационига бу ёшда ҳам эътиборли 
бўлишлари сўралди. Тиббиёт ходимлари томо-
нидан ўтказилган кўрик натижаларига кўра, 

болаларга бу ёшда қандай витаминлар кўпроқ 
зарурлиги бўйича хулосалар олинди.

Шу хулосалар асосида, яқинда вилоят 
халқ таълими бошқармаси ҳамда Инноваци-
он соғлиқни сақлаш миллий палатаси вилоят 
ҳудудий бўлинмаси ўртасида меморандум 
имзоланди.

- Меморандумга кўра, халқ таълими тизи-
ми билан доимий равишда ҳамкорликда иш 
юритиб, ўқувчиларнинг саломатлиги юзасидан 
ўрганишларимизни давом эттирамиз, - дейди  
Инновацион соғлиқни сақлаш миллий палатаси 
вилоят ҳудудий бўлинмаси раҳбари вазифа-
сини бажарувчиси Нигора Эргашева. – Айни 
пайтда мактаб ўқувчилари учун икки минг 
дона бепул «Цинк» препаратлари берилмоқда. 
Цинк хотирани мустаҳкамлаш, кўз нурини рав-
шан қилиш, моддалар алмашинувини яхшилаш 
хусусиятларига эга. Қолаверса, ушбу витамин 
коронавирус билан оғриб, тузалган болаларга 
саломатлигини тўлиқ тиклаб олишда муҳим. 

Г.КОМИЛОВА.

Ўтказилган назорат тадбирларида, 117 та қонун-
бузилиш ҳолатлари аниқланиб, қишлоқ хўжалиги 
корхоналари, жисмоний ва юридик шахс ларнинг 17 
нафарига ёзма кўрсатмалар берилди. Аниқланган 
қонунбузилиш ҳолатларини бартараф этиш юзаси-
дан 52 та маъмурий қарорлар асосида 30 милли-
он 670 минг сўм миқдорида жарима қўлланилди. 
Мазкур ҳолатларни бартараф этиш юзасидан 7 та 
тақдимнома киритилиб, 41 ҳолат юзасидан тўплан-
ган ҳужжатлар ҳуқуқни муҳофаза қилувчи орган-
ларга юборилди.

“Ўзагроинспекция” вилоят бошқармаси 
ахборот хизмати. 

Давра суҳбатида жамиятимизда 
маънавий-маърифий ишларни кучай-
тириш, аҳоли ва ёшлар ўртасида ки-
тобхонликни тарғиб қилиш, ижодкор-
ларни қўллаб-қувватлаш каби бугунги 
куннинг муҳим масалалари бўйича сўз 
юритилди.

Ўзбекистон Ёзувчилар уюшмаси 
вилоят бўлими раҳбари Тошпўлат 
Тугалов, Маънавият ва маърифат 
маркази Самарқанд шаҳар бўли-
ми бошлиғи Хуршид Нуриллаев ва 
бошқалар адиб қаламига мансуб 
“Жадид” асарининг яратилиши, асар 
қаҳрамони - ношир, муҳаррир ва 
драматург Маҳмудхўжа Беҳбудий-
нинг маърифатпарварлик борасида-
ги курашлари ҳақида ўз фикрларини 
билдириб, ушбу романнинг ёшлар 
тарбиясидаги ўрни, аҳамиятига 
тўхталди.

Тадбирда Нусрат Раҳматнинг “Фар-
зандга ўгитлар” номли китоби тақдимо-
ти ҳам бўлиб ўтди. Бу асар 8 марта чоп 
этилган бўлиб, дидактик характерга 
эгалиги билан аҳамиятлидир. 
80 ёшини қаршилаётган Нусрат 

Раҳмат ўзининг ҳаёти ва ижод йўли, 
яратган асарларининг ғоявий-бадиий 
хусусиятлари ҳақида гапириб берди.

Китобхонлар ва ёшлар адибдан ўз-
ларини қизиқтирган саволларига жавоб 
олди.

Баъзи мактабларга «Цинк» 
витаминлари берилади 

 Нега, кўпинча ўқувчилар 4-5 синфдан сўнг ўзлаштириши пасайиб кета-
ди? Бунга ота-оналарнинг эътиборсизлиги сабабми ёки ўқитувчиларнинг 
нотўғри ёндашувими? Вилоят халқ таълими бошқармаси ходимлари шифо-
корлар билан ҳамкорликда тўртта тумандаги 40 та мактабда ўқувчилар-
нинг бу борадаги аҳволини ўрганди. 

Январь ойининг сўнгги ўн кунида 
«Ўзагроинс пекция» вилоят бошқармаси 
инспекторлари томонидан қишлоқ хў-
жалиги тизимида қонунчилик ижросини 
таъминлаш юзасидан 1517 марта назорат 
тадбирлари ўтказилди. Шундан 32 таси 
текшириш, 1485 таси мониторинг тарзида-
ги тадбирларни ташкил этади.

10 кунда 1,5 мингдан 
ортиқ назорат тадбири 
ўтказилди 

“Ҳикоя, романларда менинг ҳаётим”
А.Пушкин номидаги вилоят ахборот-кутубхона марказида та-
ниқли ёзувчи, журналист Нусрат Раҳмат билан шу мавзуда давра 
суҳбати бўлиб ўтди.

Хондамир Навоий қурган 
баъзи иморатларнинг аниқ таф-
силотларини келтиради. Улар 
орасида 52 работ, 19 ҳовуз, 16 
кўприк, 9 ҳаммом ва бошқа бир 
қанча хайрли иморат ва иншо-
отлар бор. Работлар чўл ва сув-
сиз биёбонлардан ўтувчи узоқ 
йўлларда савдогар ва йўлов-
чиларнинг хотиржам қўниши, 
тўхтаб дам олишлари учун 
қурилган бинолар, мусофирхо-
на, бекат ҳамда карвонсарой-
лар вазифасини бажарган. Улар 
таркибида меҳмонхона, масжид, 
дам олиш хоналари (ҳужралар), 
қудуқлар ва ҳатто юк ташувчи 
ҳайвонларни боғлаш учун ҳов-
лилар ҳам бўлган.

Алишер Навоий Астрободда 
қарийб икки йил ҳоким бўлиб 
турган даврда маъмурчилик ва 
бинокорлик ишларига катта 
эътибор берган. Хива хони 
Оллоқулихоннинг (1825-1842) 
Хуросонга қилган ҳарбий юриш-
ларидан бири ҳақида «Сафар-
нома» асарини ёзган Муҳаммад 
Назар ибн Мулла Саидниёз ал 
Хевақий Алишер Навоий билан 
боғлиқ қизиқ бир фактни баён 
қилади: Оллоқулихон қўшинла-

ри Хуросон йўлида Мир саро-
йига қўнади. «Мир саройи отлиғ 
мавзеким: Султон Ҳусайн Мир-
зонинг салтанати айёми ва Мир 
Алишернинг Астробод мамоли-
кига (мамлакатига) ҳокимлиғи 
ҳангомида бир саройи дилку-
шой ва қасри фараҳ афзой бино 
қилдурғон эркан. Ҳамул ерга 
нузули ижлол буюрдилар».

Муаллиф таъкидлаганидек, 
“дилкушо ва фароҳ афзо”, яъни 
кўнгилни шодлантирадиган ва 
қувончни оширадиган бу сарой 
Астрободда 1837 йилларда ҳам 
мукаммал сақланганлиги ҳамда 
унинг Алишер Навоий номи би-
лан боғлиқ ҳолда “Мир саройи” 
деб аталиши эътиборга лойиқ. 
Шунингдек, Навоий Астрободда 
жомеъ масжидини бунёд этади 
ва бошқа кўпгина ободончилик 
ишлари билан шуғулланади. 
Навоий ҳозирги Туркманистон 
ҳудудида бўлган Марв (Мари) 
шаҳрида ҳам “Хусравия” (1476-
1477) номли улкан мадраса 
қурдиради.

Ҳиротдаги XIII аср меъмор-
чилиги ёдгорлиги – машҳур 
Масжиди Жомеънинг таъмири 
ҳақида Хондамир қуйидаги 

хабарни ёзиб қолдирган: “…
Султон Бойқаро ҳазратларининг 
дўсти амир Алишернинг равшан 
хотирига нур сочиб, ўзининг 
тамом олий неъмат ҳимматини 
бу шарафли масжид биносини 
янгилаш ва ул олий ибодатхо-
нанинг асосларини мустаҳкам-
лашни тезлаштиришга қарат-
ди…»

Маълумотларга кўра, мазкур 
масжиднинг, чарақлаб турган 
салобатли, жилвадор пештоқ 
ва деворларига машҳур Мирак 
Наққош ва унинг бошчилгидаги 
бир қанча ҳунармандлар безак 
беришган. Ҳовлисининг узунли-
ги 114 метр, эни 84 метр бўлиб, 
6 та дарвозаси бўлган. Бу ҳозир 
ҳам Ҳиротнинг энг гўзал обида-
ларидан биридир.

Навоий Инжил канали 
бўйида ниҳоятда зеб-зийнатли 
«Ихлосия» мадрасаси, унинг 
қаршисида эса ғоят гўзал 
ва кўркам ишланган «Хало-
сия» хонақоҳини солдирди. У 
«Ихлосия» мадрасаси муқо-
баласидаким… хонақоҳо бино 
қилинди», деб ёзади Навоий 
бир ўринда. Кўриниб туриб-
дики, иккала бино ҳам Инжил 
суви бўйида тартиб ва зукколик 
билан ансамбль услубида бунёд 
этилган. Тадбиркорлик би-
лан ташкил этилган муҳташам 
меъморий муҳитда ғоят хушҳаво 
микроиқлим яратилганки, бу 
шаҳарсозлик бобида эътиборга 
моликдир. Давлатшоҳ Са-
марқандий Инжил каналининг 
кўрки «жаннат салсабили ҳамда 
ариғининг рашкини келтирар 
эди», деб ёзганди.

Навоий Ҳирот жомеъ масжи-
дини таъмирлаш билан чекла-
ниб қолмасдан, шаҳар ташқа-

рисида ўзи ҳам янги жомеъ 
масжиди қурдиради. Сўнг ушбу 
масжиднинг жанубий томонида 
«Халосия» хонақоси, ғарби-
дан Инжил яқинига «Шифоия» 
шифохонаси, унинг қаршисида 
эса «Сафоия» ҳаммомини ҳамда 
улар қошида чиройли ҳовуз 
барпо эттиради. Шу ўринда 
таъкидлаш керакки, жамоа 
шифохоналарининг қурилиши 
ўрта асрларда (IX-XI асрлар-
дан бошлаб) нафақат Ҳиротда, 
балки бутун Хуросон ва Мо-
вароуннаҳрда, хусусан, Шарқ 
мамлакатларининг кўпгина 
шаҳарларида анча ривожлан-
ган. Улар Самарқандда, Марв, 
Бухоро, Кўҳна Урганч, Ҳирот, 
Ғазна, Рай, Боғдод, Ҳамодон, 
Исфахонда ва бошқа шаҳарлар-
да ҳам қурилган.

Навоийнинг ўзи қурдирган 
биноларга ном танлашдаги 
дидига ҳам қаранг - Ихлосия, 
Халосия, Шифоия, Сафоия, 
Низомия, Хусравия, Фаноия. 
Ихлосия мадрасасининг номи 
Навоийнинг дўсти ва султон 
Ҳусайн Бойқарога бўлган ихло-
сини, унга миннатдорчилигини 
билдирса, Шифоия шифохо-
насининг номи соғлиқ, шифо, 
Сафоия ҳаммомининг номи эса 
озодалик, поклик маъносини 
англатган. Хусравия мадраса-
сининг номи бинонинг биринчи 
ғиштини қўйган марҳум шаҳ-
зода Мирзо Муҳаммад Султон 
номини ҳамда унинг қурилиш 
йилини ифодалаган.

А.ЎРОЛОВ,
меъморчилик 

фанлари доктори.
О.БОБОҚАНДОВ,

докторант.

 Абдузоҳир ака йигирма 
йил Навоий номли жамоа 
хўжалигига раислик қилди. 
Бу даврда қишлоқ хўжалик 
маҳсулотлари етиштириш, йўл-
лар, мактаб, боғча ва бошқа 
объектлар қуриш борасида 
хўжалик туманда бошқаларга 
ибрат бўлди. Шу билан бирга 
маънавият, маданият масала-
лари ҳам эътибордан четда 
қолмади. Олий Мажлис, халқ 
депутатлари вилоят, туман 
кенгашлари депутати сифатида 
ҳам самарали ишлаган раис 
ташаббуси билан 1991 йилда 
Алишер Навоий таваллудининг 
550 йиллиги муносабати билан 
М-39 йўлининг мазкур хўжалик 
ҳудудидан ўтган қисми ёқасида 
буюк алломанинг салобатли 
ҳайкали ўрнатилди. 

 Шу ва бошқа эзгу ишлар-
нинг ташаббускори бўлган 
раис бобо ўзининг ҳаёт йўли, 
хотиралари ҳақида ёзган 
китобини “Навоий руҳини шод 

этиб” деб 
номлади ва 
уни Алишер 
Навоий та-
валлудининг 
580 йиллиги-
га бағишлаб 
нашрдан 
чиқарди.

 Китобдан Абдузоҳир 
аканинг серқирра фаолияти, 
оиласи ҳақидаги ҳикоялар, 
ибратли воқеалар билан бирга 
сафдошлари ва дўстларининг 
фикрлари ҳам ўрин олган.

 – Алишер Навоий бар-
чамизга тегишли, барчамиз 
фахр этадиган улуғ сиймо, 
– дейди А.Зиёев. – Бу аллома 
ғоялари болалигимиздан онгу 
тафаккуримизга сингдирил-
ган. Умуман, бизнинг оилада 
Навоий бобомиз асарлари, 
ҳикматлари билан боғлиқ кўп 
яхши хотиралар, анъаналар 
бор ва уларни набираларим 
давом эттириб келмоқда.

Инсоният тарихида устоз-шогирдлик, дўстлик 
ва ўзаро муҳаббатнинг юксак намуналари бўлган 
ибратли ҳаёт йўллари талайгина. Улар орасида 
Абдураҳмон Жомий ва Алишер Навоий ўртасидаги 
дўстона муносабатлар барча даврлар учун ибрат 
бўла олади. 

“Қудсий асарлиқ орифи Жом”, “қутби тариқат”, 
“кошифи асрори ҳақиқат, “Зиндапили Жомий”, “юз 
пил янглиғ пил” каби энг юксак унвонлар билан 
таърифланган Ҳазрат Жомий ўз навбатида Алишер 
Навоий қаламига “фалакдан офаринлар” ёғдир-
ган, Низомий ва Хусрав Деҳлавийдан устун қўйган 
ҳамда Юсуф (а.с.)га қиёслаган эди. Алишер Навоий 
ва Абдураҳмон Жомий муносабатлари инсоният 
тарихида энг кўп эътибор ва ҳавас уйғотган, қатор 
мақола ва рисолалар яратилишига сабаб бўлган 
ҳодисалардандир. Зеро, бу нафақат пир ва мурид 
муносабати, балки икки буюк шоир ўртасидаги 
ижодий ҳамкорлик ва ижобий маънодаги рақобат, 
икки мутафаккирнинг дунё ва охират маърифатига 
доир мусоҳаба ва мубоҳасалари ҳамдир. 

Алишер Навоийнинг деярли барча асарларида 
Абдураҳмон Жомий бевосита ва билвосита тилга 
олинади. Бироқ улар орасида “Хамса” алоҳида 
мавқега эга. 

Навоий “Хамса”нинг илк достони “Ҳайрат ул-
аб рор”да Абдураҳмон Жомийни таърифлар экан, 

ўзининг пир даргоҳида алоҳида мавқега эга 
эканлигини, унинг биринчи ўқувчиси бўлган-
лигини фахр билан эслатади:

Файзи гадову шаҳ аро мунташир,
Хизматига шоҳу гадо муфтахир.
Лек манга оллида ажзу ниёз,
Борча улусдин берибон имтиёз...
Номағаким роқим этиб хомасин,
Кўрмади, мен кўрмайин, эл номасин. 
Шу нуқтаи назардан, Навоийнинг «Хамса»-

ни бошлашига туртки бўлган воқеа ниҳоятда 
қизиқарли. Бу ҳодиса ёки ҳодисалар - Аб-
дураҳмон Жомий хонадонидаги мубоҳаса ва 
унинг натижаси ҳақида “Ҳайрат ул-аброр” 
достонининг 13-бобида қуйидагича маълумот 
берилади:

Базмда бир кун юзидин нур эди,
Ҳар соридин нодира мазкур эди.
Тушти чу раҳрав била пайравға сўз,
Етти Низомий била Хусравға сўз.

Гавҳаре йўқ «Маҳзан ул-асрор»дек,
Ахтаре йўқ «Матлаъ ул-анвор»дек.
Бу воқеада бир нечта муҳим ва эътибор талаб 

этадиган нуқталар бор.
Биринчидан, «Маҳзан ул-асрор» ва «Матлаъ 

ул-анвор» ҳақида қизғин баҳс кечгани ҳолда на 
Навоийнинг, на Жомийнинг бу масалага муносабати 
сезилмайди. Улар гўё баҳсу мунозарада кузатувчи 
сифатида иштирок этган.

Иккинчидан, жуда қисқа фурсатдан кейин Жо-
мий ҳали мусаввада (қоралама) шаклидаги асарни 
Навоийга тақдим этади:

Ўтти чу алқисса бир ой, икки ой,
Бир кун ўлуб, бахту хирад раҳнамой.
Хидматин эттимки, таманно эди,
Илгида кўрдум неча ажзо эди.
Кулгу била қилди ишорат манга,
«Тўҳфа» била берди башорат манга.
Бу пайтда Жомий «Туҳфат ул-аҳрор»ни ёзиш-

ни бошлаган эдими ёхуд шу воқеа сабаб бўлдими, 
буни аниқ айтиш қийин. Воқеалар кетма-кетлиги 
иккинчи фикрга ишора этаётгандек.

Абдураҳмон Жомийнинг “Туҳфат ул-аҳрор” досто-
ни “Хамса”ларнинг илк достонлари орасида ҳаж-
ман энг кичик – 1712 байт (қиёслаш учун “Маҳзан 
ул-асрор” – 2264, “Матлаъ ул-анвор” – 3310, “Ҳайрат 
ул-аброр” – 3988 байтдан иборат). Асар жуда қисқа 

муддатда ёзилган («бир ой, 
икки ой»), китоб ҳолига 
келтирилмасдан (шошилинч 
тарзда) Навоийга тақдим 
этилган. Гўё достон айнан 
Алишер Навоий учун, унинг 
шоир ва мутафаккир сифа-
тида етилганлигини инобатга 
олиб, унга туртки бериш 
учун ёзилгандек таассурот 
қолдиради. 

Алишер Навоий йигит-
лик даврларидаёқ Сайид 
Ҳасан Ардашерга ёзган 
шеърий мактубида “Хам-
са” ёзишга иштиёқи йўқ 
эмаслигини баён этган эди. 
Абдураҳмон Жомий Навоийнинг тариқатдаги пири 
ва ижод соҳасидаги устози сифатида ўз асарининг 
шогирдига айнан шундай таъсир қилишини билган 
бўлиши керак.

Бу воқеалар туфайли бошланган жараённинг 
мантиқий якуни “Садди Искандарий” достони-
нинг якунловчи бобида янада гўзалроқ, ибратли-
роқ тарзда берилган. Бобнинг мухтасар мазмуни 
қуйидагича: Навоий хамса яратишдек машаққатли 
иш олдида турганида хотифдан («фаррух суруш») 
овоз келиб, уни «пир даргоҳига» боришга унда-
гани, Жомий билан бўлган суҳбат, сўнгра шоирга 
бахт-давлат раҳнамолик қилиб, ниҳоят «Хамса»ни 
якунлаганини ёзади. Навоий «Ҳайрат ул-аброр» 
достонининг ёзилишидан бошлаб «Садди Искан-
дарий» якунлангунча бўлган жараённи бирма-бир 
эслаб ўтади. «Навоий тонг отиб кеч киргунча эл- 
юрт ташвиши билан банд бўлгани ҳолда салафлари 
узоқ муддат ёзган «Хамса»ни жуда қисқа муддатда 
– икки йилда якунлаганини, агар бевосита фақат 
ёзиш учун кетган вақт ҳисоблаб чиқилса, олти ойга 
ҳам бормаслигини фахрия тарзида баён қилади».

Навоий шу хаёллар билан яна устози Абдураҳ-
мон Жомийнинг ҳузурига боради ва унга «Хам-
са»ни тақдим этади. Жомий асарни бирма-бир 
варақлаб кўради:

Назар солди очиб варақ барварақ,
Бўлуб мултафит, чун очиб ҳар варқ.
Қаю сўздаким бир савол айлабон,
Жавобин дегач завқи ҳол айлабон.

Ҳазрат Жомий бир қўлини шоирнинг 
елкасига қўяди. Навоий бир лаҳза та-
хайюл оламига ғарқ бўлади: 

Чу эгнимга ул қўл била енг етиб,
Замиримдин ўзлук хаёли кетиб…
Ўзумдин ҳамул дамки ғойиб бўлуб,
Манга жилвагар кўп ғаройиб бўлуб...
У ажойиб бир гулистонда пайдо бўла-

ди. Бир киши шоир томонга келиб, ўзини 
форс-тожик шоири Ҳасан Деҳлавий деб 
таништиради ва даврадагилар шоирни 
кўрмоқчи эканликларини айтади. Навоий 
ҳаяжон билан давра аҳлига яқинлашади. 
Ҳасан Деҳлавий даврадагиларни Навоий-
га таништиради. Ўртада Низомий Ганжа-
вий, унинг икки ёнида Хусрав Деҳлавий 
ва Абдураҳмон Жомий, уларнинг атро-

фида ўтирганлар эса Фирдавсий, Унсурий, Саъдий, 
Саноий, Ҳоқоний ва Анварийлар эди.

Даврадагилар Навоийни кўришлари билан 
ўринларидан турадилар. Унинг бир қўлидан Хусрав 
Деҳлавий, иккинчи қўлидан Абдураҳмон Жомий 
тутиб, Низомийнинг ёнига ўтқизадилар. Навоий 
Низомийга таъзим бажо келтириб, унинг ёнида 
ўтиради. Низомий Навоийнинг «Хамса»сига юк-
сак баҳо беради ва Жомийдан шоир ҳаққига дуо 
қилишни сўрайди...

Шу онда Навоий тахайюл оламидан қайтиб қа-
раса, Жомий қўлини унинг елкасидан олган ва унга 
қараб турган экан. Жомий Навоийни улуғ мудда-
ога етишганлиги билан қутлаб, Танг рига шукрона 
келтиришга чорлайди. Ниҳоят, Аллоҳдан мадад 
сўраб, “бисмиллоҳ” билан ибтидо топган «Хамса» 
дуо, омин ва буюк Яратганга шукроналик билан 
якун топади:

Навоий, қилиб Тенгри коминг раво,
Санга рўзи этти ажойиб наво.
Узот Тенгри шукри навосиға тил,
Наво ортуқ истар эсанг, шукр қил!
Адабиётшунос олим А.Қаюмовнинг фикрича, 

«Бу учрашув тамомила хаёлий ҳикоя бўлса-да, 
Навоийнинг шахсий фазилатлари, ўз-ўзига талаб-
чанлиги, камтарлиги каби хусусиятларини намойиш 
этади». 

Саиджамол МИРЖАФАРОВ,
СамДУ катта ўқитувчиси, шарқшунос, 

арабшунос олим.

Истадим
Қон ютуб умри жаҳон аҳлида бир ёр истадим,
Лекин ул камрак топилди, гарчи бисёр истадим.

Кимга ким жоним фидо айлаб соғиндим дам-бадам,
Эрмас эрди ёрлиқда чун вафодор истадим.

Билмадим олам элида йўқтурур мутлақ вафо,
Ваҳки, умри улча йўқтур соғиниб ёр истадим.

Улки, топилмас башар жинсида ваҳ ғафлат кўрунг,
Ким пари хайлида мен девонаи зор истадим.

Сирри ишқимни кўнгул кўз бирла фош этмак не тонг,
Қалбу тардоманни мен чун соҳиб асрор истадим.

Шайх бирла хонақаҳдин чун ёруғлуқ топмадим,
Дайр пири хизматиға кўйи хаммор истадим.

Эй Навоий, чун рафиқи топмадим, бу ғуссадин,
Ўзни бекаслик балосиға гирифтор истадим.

Алишер НАВОИЙ.

БУЮК МУЌАББАТ ВА ДЎСТЛИК ИБРАТИ

Вилоят ўлкашунос-
лик музейида Алишер 
Навоий таваллудининг 
580 йиллигига бағиш­
ланган мақом кечаси 
ташкил этилди.

“Навоий ижодига эҳтиром” 
номи билан ўтказилган мақом 
кечасида вилоят намунали 
“Мақом” ансамблининг истеъ-
додли хонанда-ю созандалари 
томонидан Навоий ғазалла-
ридан иборат мақом куйлари 
янгради. 

- Мақом қалбларга кириб 
борувчи, уларни ҳаяжонга со-
лувчи, руҳий ва маънавий озуқа 
берувчи миллий санъатимиздир, 
- дейди Самарқанд вилоят на-
мунали мақом ансамбли бадиий 
раҳбари Абдунаби Тўхтаев. 
– Миллий мақом куйларимиз-
нинг аксарияти ҳазрат Навоий 
бобомизнинг ғазалларидан 
таркиб топган. Ғазалларнинг 
ҳар бир байти ўзига хос оҳангга 
эга. Бугунги мақом кечамиз-
да ҳам “Сарпарда”, “Эй сабо”, 
“Сайқал”, “Бўлмиш”, “Сафти 
сувора” ҳамда “Нақши наво” 
каби ғазаллар ижро этилди. 
Мақом кечаларини Нуробод ва 
Паст Дарғом туманларида ҳам 
ўтказишни режалаштирганмиз. 

Мақом кечасида жонли ижро 
этилган куй-қўшиқлар диллар-
ни яйратди, тингловчилар Наво-
ий бобомизнинг бой меросидан 
баҳраманд бўлди.

Насиба ЖОНТЎРАЕВА.

Мақом кечасида 
Навоий ғазаллари 
куйланди

 Абдузоҳир Зиёевни Ургутда “раис бобо” деб 
эъзозлашади. Нафақат шу туманда, балки вилоят, 
республикада таниқли бу инсоннинг ҳаёти қи-
шлоқ хўжалиги билан боғлиқ. Ёшлигидан дала 
кезади, эл ризқини яратиш учун меҳнат қилади.

Раисдан туҳфа

“Амир Алишернинг фазлу ҳунар 
табақасининг аксарига ғамхўрлиги зўр...”

10 ФЕВРАЛЬ
Сайди УМИРОВ – (1938-2020) Пайариқ туманида туғилган. 

Филология фанлари доктори. Ўзбекистонда хизмат кўрсатган ёшлар 
мураббийси.

14 февраль
Холмуҳаммад НУРУЛЛАЕВ – (1954-2006) Ургут туманида 

туғилган. Журналист ва жамоатчи, «Меҳнат шуҳрати” ордени 
соҳиби.

ШУ ОЙДА ТАВАЛЛУД ТОПГАНЛАР

Алишер Навоий Ҳиротда вазирлик йилларида эл­
юрт га хизмат қилди, ҳунар аҳли ва ҳакимлар ишини 
халқ фаровонлигига қаратди. Ўша даврнинг машҳур 
тарихчиси Хондамир ўзининг “Хулосат­ул ахбор” 
асарида бу ҳақда шундай ёзади: “Амир Алишернинг 
фазлу ҳунар табақасининг аксарига ғамхўрлиги 
зўрдир. Тазқиб ва тасвир илми ҳунарида бенуқсон 
ва чексиз бўлган қалам аҳллари, шунингдек, замон 
наққошлари ва давр муҳандисларининг кўпи ул 
ҳазратнинг тарбия ва таълим воситаси билан бу ҳу-
нарларни ўргандилар ва атроф оламда монанди йўқ 
яхшилар тенги бўлдилар».

 “...Алишербекча 
мураббий 
маълум эмас...”

Ёшларга ғамхўрлик, 
уларни ҳаётнинг кенг 
йўлларига олиб чиқиш 
борасида ҳазрат Навоий 
қилган ибратли ишлар 
таҳсинга лойиқдир. 

Алишер Навоий истеъдодли 
ёшлар тарбиясига жиддий эъ-
тибор берган. Тарихчи Хонда-
мир, буюк рассом Камолиддин 
Беҳзод, ҳаттот Султон Али 
каби машҳур шахслар Навоий 
ҳомийлигида камолот чўққиси-
га эришди. Заҳириддин Бобур 
“Бобурнома”да ёзади: “Аҳли 
фазл ва аҳли ҳунарга Алишер-
бекча мураббий ва муаққий 
маълум эмаским, ҳаргиз пайдо 
бўлмиш бўлгай”. Хондамирнинг 
ёзишича, Навоий талабалар 
фақат ўқиш билан машғул 
бўлсин деб, уларга нафақалар 
тайинлаган. Бу талабалар ора-
сидан катта олимлар етишиб 
чиққан. Алишер Навоий Ҳирот-
да ўзи қурдирган бинолардан 
бири – “Унсия”да жуда бой 
кутубхона барпо этган. 

Алишер Навоий катта ёшда-
ги кишилар ва ёшлар ораси-
да ўзаро ҳурмат ва эътибор 
бўлишини, маълум “масофа 
сақлаш”ни “Маҳбуб ул-қу-
луб”да ҳам уқтирган. “Катта 
кишилар ёшларни масхара 
ва кулгу қилса, улар қошида 
ўзи шунча обрўсиз ва бачкана 
туюлади, ёшлар ҳам катталарга 
нисбатан ҳазил ва енгилтаклик 
қилсалар, уларнинг қошида 
уятсиз ва эътиборсиз бўлади... 
Қўлингдан келганча таъзим ва 
адаб биносини йиқитма, хаё ва 
ҳурмат пардаларидан ташқари 
чиқма” деб уқтиради Навоий бо-
бомиз. Ёшларимизнинг соғлом, 
баркамол, маърифатли бўлиб 
етишиш лари учун уларни ёмон 
йўллардан қайтариш зарур. Ҳаз-
рат Навоий ёшларга мурожаат 
қилади: “Кимлар билан бўлсанг 
шулардексан. Улар ёмон бўлса – 
сен ҳам ёмон, улар яхши бўлса 
сен ҳам яхшисан.

Демак, яхшилар этагини 
тутган яхшироқдир ва хавф-ха-
тардан йироқдир”, дейди.

Абдуазиз ҲОШИМОВ.


